
Ўзбекистоннинг Судялар олий кенгаши ва Халқаро  юристлар комиссияси судяларни тайинлаш процедуралари бўйича биргаликда  семинар ўтказадилар
Бугун 8 сентябрда Халқаро  юристлар комиссияси (ХЮК) ва Ўзбекистон Республикасининг Судялар олий кенгаши (СОК) ҳамкорликда «Судяларни танлаш, тайинлаш ва улар фаолиятини баҳолашга қиёсий ёндошувлар» мавзусида Халқаро семинар ўтказадилар.   Семинар Европа Иттифоқи (ЕИ) кўмагида «Марказий Осиёда миллий адолат тизимини такомиллаштириш мақсадида халқаро ҳуқуқ соҳасида ўқитиш ва тажриба алмашиш» лойиҳаси доирасида ўтади. Тадбирда БМТ нинг Гиёҳвандлик ва жиноятчилик бўйича бошқармаси иштирок этади. 
Семинарни Ўзбекистон Республикаси Олий судялар кенгаши раиси  Маъруф Усманов кириш сўзи билан очади. Семинарда судяларни танлаш ва тайинлаш, шунингдек, судялар фаолиятини баҳолаш процедуралари ва органлар билан боғлиқ масалалар кўриб чиқилади. Халқаро стандартлар ва турли давлатлар, шу жумладан, Ўзбекистон, Австрия, Германия, Қозоғистон, Қирғизистон Республикалари ва Сербиянинг тажрибаларини солиштириш асосида муҳокама қилинади. Европа давлатлари ва Марказий Осиё мамлакатлари тажрибасини таҳлил қилиш иштирокчиларга умумий муаммоларни аниқлаш ва уларни ҳал қилиш йўлларини топиш имконини беради. 

«Айнан бугун, қачонки Ўзбекистон ўзининг суд тизимида муҳим ислоҳотларни олиб бораркан судяларни танлаш, тайинлаш ва улар фаолиятини баҳолаш процедуралари  қонун ва инсон ҳуқуқлари устунлигини ҳимоя қилиш учун фундамент ҳисобланган суд органлари мустақиллигини кафолатлашини таъминлаши жуда муҳим,  – деб таъкидлади ХЮК нинг «Европа ва МДҲ» дастури директори  Роушин Пиллей семинар арафасида. – Биз Ўзбекистон суд органлари билан ҳамкорлик имконияти тақдим этилганидан бениҳоя хурсандмиз ва олиб борилажак мунозараларда ўз ҳиссамизни қўшишга умид қиламиз», – қўшимча қилди  Пиллей хоним. 
ЕИ нинг Ўзбекистондаги ваколатхонаси Сиёсат, матбуот  ва ахборот масалалари бўйича бўлими бошлиғи Радослав Дарски таъкидлаганидек, «Европа Иттифоқи асосида инсон ҳуқуқларини муҳофаза қилиш ва рағбатлантириш, бутун дунёда демократия ва қонун устуворлигига принципиал эргашиш туради. Мустаҳкам тинчлик  ва барқарорлик, узоқ муддатли ривожланиш ва тараққий қилиш инсон ҳуқуқларига риоя этиш ва демократик органларни муҳофаза қилишсиз амалга ошмайди. Бу тарафдорлик ҳамиша ЕИ нинг ички ва ташқи сиёсатининг асосида туради».    
Семинарда ХЮК экспертлари доирасидан юқори малакали судялар сўзга чиқадилар. 

